ՆԱԽԱԳԻԾ

Արձանագրային
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2018-2020  ԹՎԱԿԱՆՆԵՐԻ  ՊԵՏԱԿԱՆ  ՄԻՋՆԱԺԱՄԿԵՏ   ԾԱԽՍԵՐԻ  ԾՐԱԳՐԻ  ՄԱՍԻՆ
1.  Ընդունել որոշումը:
2. Հայաստանի Հանրապետության ֆինանսների նախարարին` 

1) Հայաս​տա​​նի Հան​րա​պե​տու​թյան 2018-2020 թվա​կանների պե​տական միջնաժամկետ ծախ​​​​սերի ծրագ​իրը, վերջինում անհրաժեշտության դեպ​քում, կա​տա​րե​լով խմբա​գրա​կան և այլ բնույ​թի ճշգրտումներ, մինչև ս.թ հուլիսի 15-ը  ներկայացնել Հա​յաս​տա​նի Հան​րա​պե​տու​թ​յան կառավարության աշ​խա​տա​կազմ: 

3. Հայաստանի Հանրապետության պետական իշխանության մարմինների ղեկա​վար​նե​րին` 

1) երկամսյա ժամկետում` սահմանված կարգով Հայաստանի Հանրա​պետության կա​ռա​վա​րու​թյուն ներկայացնել` 

ա. Հայաս​տա​​նի Հանրապետության 2018-2020 թվա​կանների պետական միջնաժամկետ ծախ​​​սերի ծրագ​րում ներառված այն ծրագ​րե​րը, որոնք դեռևս չեն ներկայացվել Հա​յաս​​տա​նի Հանրա​պե​տու​թ​յան կա​ռա​վա​րություն` հա​վա​նություն ստանալու համար (բա​ցա​ռու​թ​​յամբ Հա​յաս​տանի Հան​րա​պե​​տության վար​չա​պե​​տի 2016 թվականի դեկտեմբերի 29-ի «Հա​յաս​​տանի Հան​​րա​պե​տության 2017 թվականի բյու​ջե​տա​յին գործ​ընթացն սկսելու մա​սին» N 1256-Ա որոշ​​մամբ հաս​տատված ժամանակացույցի 43-րդ և 44-րդ կե​տե​րում նշված ծրագ​րե​րի),

բ. առաջարկություններ Հայաստանի Հանրապետության կա​ռա​վարության որո​շում​ներով 2018-2020 թվա​կանների համար նախատեսված միջոցառումները և ծախսերը Հայաս​տա​​նի Հան​րապետության 2018-2020 թվա​կանների պետական միջնաժամկետ ծախ​​​սերի ծրագ​րին հա​մա​​պատասխանեցնելու վերաբերյալ:
ՆԱԽԱԳԻԾ
ՀԱՅԱՍՏԱՆԻ  ՀԱՆԱՐՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
2017  թվականի    -ի  N        -Ն
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2018-2020  ԹՎԱԿԱՆՆԵՐԻ  ՊԵՏԱԿԱՆ  ՄԻՋՆԱԺԱՄԿԵՏ  ԾԱԽՍԵՐԻ  ԾՐԱԳԻՐԸ   ՀԱՍՏԱՏԵԼՈՒ  ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հան​​​​րա​պետության օրենքի 21-րդ հոդվածի 2.10-րդ մասին համապատասխան` Հա​​յաս​տանի Հանրապետության կառա​վա​րությունը որոշում է.

1. Հաստատել Հայաստանի Հանրապետության 2018-2020 թվականների պետական միջ​​​նա​​ժամկետ ծախսերի ծրագիրը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԻՄՆԱՎՈՐՈՒՄ
«Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին» ՀՀ կառավարության որոշման նախագծի 

Անհրաժեշտությունը` 

Վերոնշյալ որոշման նախագծի ընդունումը պայմանավորված է «Հայաստանի Հանրա​պե​տութ​յան բյուջետային համակարգի մասին» ՀՀ օրեն​քի 21-րդ հոդ​​վածի 2.10-րդ մասի պա​հանջի կատարման, ինչպես նաև` առաջիկա տար​վա պե​տական բյուջեի նախագծի մշակման համար պատշաճ ծրագրային հիմքեր ստեղծելու անհրաժեշտությամբ:
Ընթացիկ իրավիճակը և խնդիրները`
ՀՀ պետական միջ​նա​ժամ​կետ ծախսերի ծրագրա​վորման գործընթացն օրենքով ճա​նաչ​​վել է ընդհանուր բյու​ջետային գործ​ընթացի բաղկացուցիչ մաս և 2003 թվականից իրա​կա​նացվում է օրեն​քով սահմանված ըն​թա​ցակարգով: Պետական ծախսերի միջնաժամկետ ծրագրման համա​կար​գի ներդրումն ուղղված է լուծելու հետևյալ խնդիրները`

(i)
բարելավել մակրոտնտեսական հաշվեկշռվածությունը՝ ի հաշիվ ռեսուրսների իրա​տե​սա​​կան և հա​​մապարփակ փաթեթի ձևավորման,

(ii)
նպաստել պետական ֆինանսական միջոցների հաշվին կատարվող բյուջետային հատ​​կա​ցում​ների միջոլորտային և ներոլորտային արդյունավետ վերաբաշխմանը՝ ըստ գե​րա​​կա ուղ​ղու​թ​յուն​ների,

(iii)
 հնարավորինս նվազեցնել քաղաքականությունների և դրանց ֆինանսավորման միջև առ​կա անորոշությունները` նպաստելով ծրագրերի մշակման որակի բարձրացմանը,

(iv) ըստ ոլորտների սահմանել կոշտ բյուջետային սահմանափակումներ` ճյուղային նա​խա​​րա​րությունների (գերատեսչությունների) համար պայմաններ և խթաններ ստեղծելով հա​սա​նե​լի մի​ջոց​ների նպատակային և արդյունավետ օգտագործման համար,

(v)
բարելավել բյուջետային ծրագրերի գնահատման համակարգը և մեծացնել պետա​կան ֆի​նանս​​ների կառավարման թափանցիկության աստիճանը:

Տվյալ բնագավառում իրականացվող քաղաքականությունը`

Պետական ծախսերի միջնաժամկետ ծրագրումը շարունակական գործընթաց է և, ըստ էու​թյան, իրե​նից ներկայացնում է «քաղաքականությունների ձևակերպում - պլանավորում – բյու​ջե​տավորում» տրա​մա​բա​նական ամբողջական շղթա: Այն հնարավորություն է ընձեռում մեղմել հասա​նելի բյուջետային ռե​սուրս​նե​րի և պահանջվող ծախսերի միջև հնարավոր անհամա​պա​տաս​խանու​թյունը, ինչպես նաև պետական ծախ​սերում կատարել առանձին բնագավառներում իրա​կանացվող պետական քաղաքա​կա​նության փո​փո​խու​թյուններին հա​մար​ժեք փոփո​խու​թ​յուն​ներ: Այս առումով արդարացված է, որ ՀՀ պետական միջ​նա​ժամ​կետ ծախ​սերի ծրագրի մշակումը, ըստ ժամա​նա​կի, նա​խոր​դում է տարեկան պե​տա​կան բյուջեի նախագծի մշակմանը` դառնալով դրա կազմման ուղե​ցույց: 
Կարգավորման նպատակը և բնույթը` 

Պետական միջնաժամկետ ծախսերի ծրագրի հիմնական նպատակը պետական ծախ​սե​րի կա​ռա​վար​ման համակարգի արդյունավետության բարձրացումն է: Առաջիկա երեք տար​վա Հայաստանի Հանրապետության պետական միջնաժամկետ ծախ​​սերի ծրագրի մշա​​կումը հնարավորություն է ստեղծում կառավարության հա​մար կառա​վա​րելու պետական հատվածի ֆինանսական ռեսուրսներն իր միջնաժամ​կետ հար​կա​բյու​ջե​տային նպատակ​նե​րին և քաղաքականության գերակայություններին հա​մա​պա​տաս​խան: 

Նախագծի մշակման գործընթացում ներգրավված ինստիտուտները և անձիք` 
Ծրա​գիրը մշակվել է ՀՀ ֆինանսների նախարարության կողմից` ՀՀ պետական կառա​վար​​ման մարմինների, իսկ որոշ դեպքերում նաև առանձին տեղական ինքնակառավարման մար​մինների անմիջական մասնակ​ցությամբ: ՀՀ 2018-2020 թվականների պետական միջ​նա​ժամկետ ծախ​սերի ծրագրի մշակման ընթացքում մշակողներն առաջնորդվել են ՀՀ Ազ​գա​յին ժողովի կողմից 2017 թվականի հունիսին  հավանության արժանացած  ՀՀ կա​ռա​վա​րու​​թյան  ծրագրով և ՀՀ կառավարության 2014 թվականի մարտի 27-ի «Հայաս​տանի Հան​րա​պե​տու​թյան 2014-2025 թվականների հեռանկարային զարգացման ռազմավարու​թյան ծրագիրը հաս​տա​տելու և Հայաստանի Հանրապետության  կառավա​րության  2008 թվա​կանի հոկ​տեմ​բերի 30-ի N 1207-Ն որոշումն ուժը կորցրած ճանաչելու մասին» ՀՀ կառավա​րու​​թյան որոշմամբ, 
Ակնկալվող արդյունքը` 
ՀՀ 2018-2020 թվականների պետական միջնաժամկետ ծախսերի ծրագիրը հիմք կծա​ռայի ՀՀ 2018 թվականի պետական բյուջեի նախագծի մշակման աշխատանքների համար, ինչպես նաև` ըն​կա​լելի կդարձնի ինչպես պետական կառավարման մարմինների, այնպես էլ` հանրության հա​մար կառավարության առաջիկա երեք տարվա հարկաբյուջետային քաղաքականության գերակայությունները և ծախսային քաղաքականության ռազմավա​րությունը:

ՏԵՂԵԿԱՆՔ
«Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին»  ՀՀ կառավարության  որոշման  նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազման մասին
Վերոնշյալ որոշման նախագծի ընդունումը ՀՀ 2017 թվականի պետական բյուջեի եկա​մուտների և ծախսերի փոփոխություն չի առաջացնում:

ՏԵՂԵԿԱՆՔ
«Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին»  ՀՀ կառավարության  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Վերոնշյալ որոշման նախագծի հետ միասին ՀՀ կառավարություն ներկայացված ար​ձանագրային որոշմամբ այլ իրավական ակտերում փոփոխություններ կամ լրացումներ կա​տարելու հարցի հետ կապված պետական կառավարման մարմիններին տրված են հա​մա​պատասխան հանձնարարականներ: 

Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին» ՀՀ կառավարության  որոշման  նախագիծը
1.   «Հայաստանի Հանրապետության բյուջետային համակարգի մասին» ՀՀ օրենք,

2. Հայաստանի Հանրապետության վարչապետի 2016 թվականի դեկտեմբերի 29-ի «Հա​​յաս​տանի Հանրապետության 2018 թվականի բյուջետային գործընթացն սկսելու մա​սին»   N 1256-Ա որոշում,

3. ՀՀ Ազ​գային ժողովի կողմից 2017 թվականի հունիսին հավանության արժանացած ՀՀ կա​ռա​վա​րու​​թյան   ծրագիր,

5. ՀՀ կառավարության 2014 թվականի մարտի 27-ի <Հայաստանի Հանրապե​տության 2014-2025 թվականների հեռանկարային զարգացման ռազմավարության ծրագիրը հաս​տա​տելու և Հայաստանի Հանրապետության  կառավարության  2008 թվականի հոկտեմբերի 30-ի N 1207-Ն որոշումն ուժը կորցրած ճանաչելու մասին> ՀՀ կառավարության որոշում
 

